
	1. «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» օրենքի նախագծի (այսուհետ՝ Նախագիծ) 1-ին հոդվածի 6-րդ մասով նախատեսվում է սահմանել «խիստ փոփոխված ջրային մարմին» հասկացությունը, սակայն հարկ է նկատել, որ նշված հասկացության վերաբերյալ Նախագծում որևէ դրույթ սահմանված չէ, հետևաբար առաջարկում ենք հստակեցնել «խիստ փոփոխված ջրային մարմին» հասկացության սահմանման անհրաժեշտությունը:
1. Հաշվի առնելով այն հանգամանքը, որ Նախագծով առաջարկվող մի շարք կարգավորումներում օգտագործվում է «ջրային մարմին» հասկացությունը, հիմք ընդունելով «Նորմատիվ իրավական ակտերի մասին» ՀՀ օրենքի 15-րդ հոդվածի 3-րդ մասը՝ «ջրային մարմին» հասկացության սահմանման միատեսակ ու միանշանակ ընկալումն ու կիրառումն ապահովելու նպատակով առաջարկում ենք Նախագծի 1-ին հոդվածով տալ Նախագծի էությունից բխող «ջրային մարմին» հասկացության սահմանումը։
1. Նախագծի 4-րդ հոդվածի 2-րդ մասում «9) ջրային մարմինների առնվազն լավ կարգավիճակի ապահովումը» բառերն առաջարկում ենք փոխարինել «9) ձգտել ապահովելու ջրային մարմինների առնվազն լավ կարգավիճակը» բառերով:

1. Նախագծի 5-րդ հոդվածով նախատեսվում է, որ Ջրային ռեսուրսների կառավարման և պահպանության մարմինը «Գործունեության իրականացման ծանուցման մասին» Հայաստանի Հանրապետության օրենքով սահմանված կարգով տրամադրելու է ջրօգտագործման թույլտվությունների տրամադրման համար պահանջվող ջրօգտագործման և ջրահեռացման, ինչպես նաև թույլատրելի սահմանային արտահոսքի նորմաների հաշվարկման գործունեության իրականացման իրավունք:
««Գործունեության իրականացման ծանուցման մասին» օրենքում լրացում կատարելու մասին» օրենքի նախագծի 1-ին հոդվածով առաջարկվում է «Ջրօգտագործման թույլտվությունների տրամադրման համար պահանջվող ջրօգտագործման և ջրահեռացման, ինչպես նաև թույլատրելի սահմանային արտահոսքի նորմաների հաշվարկման գործունեություն» գործունեության տեսակը սահմանել որպես ծանուցման ենթակա գործունեության տեսակ:
Նույն նախագծի 2-րդ հոդվածով նախատեսվում է, որ նույն օրենքն ուժի մեջ է մտնելու պաշտոնական հրապարակման օրվան հաջորդող տասներորդ օրը:
««Պետական տուրքի մասին» Հայաստանի Հանրապետության օրենքում փոփոխություն և լրացումներ կատարելու մասին» օրենքի նախագծի 2-րդ հոդվածով ջրօգտագործման թույլտվությունների տրամադրման համար պահանջվող ջրօգտագործման և ջրահեռացման, ինչպես նաև թույլատրելի սահմանային արտահոսքի նորմաների հաշվարկման գործունեության իրականացման իրավունք ձեռք բերելու համար նախատեսվում է պետական տուրքի գանձում:
Նույն նախագծի 3-րդ հոդվածով նախատեսվում է, որ նույն օրենքն ուժի մեջ է մտնելու պաշտոնական հրապարակման օրվան հաջորդող տասներորդ օրը:
Այս կապակցությամբ հարկ է նկատել, որ «Գործունեության իրականացման ծանուցման մասին» ՀՀ օրենքի 24-րդ հոդվածի 4-րդ մասի համաձայն՝ նոր գործունեությունը ծանուցման ենթակա կարող է ճանաչվել դրա մասին համապատասխան օրենքը պաշտոնապես հրապարակվելուց ոչ շուտ, քան 6 ամիս հետո, բացառությամբ այն դեպքերի, երբ այդ գործունեությունը, «Լիցենզավորման մասին» Հայաստանի Հանրապետության օրենքի համաձայն, ենթակա է լիցենզավորման:	
Հետևաբար անհրաժեշտ է ««Գործունեության իրականացման ծանուցման մասին» օրենքում լրացում կատարելու մասին» և ««Պետական տուրքի մասին» Հայաստանի Հանրապետության օրենքում փոփոխություն և լրացումներ կատարելու մասին» օրենքների նախագծերի ուժի մեջ մտնելու ժամկետները համապատասխանեցնել «Գործունեության իրականացման ծանուցման մասին» ՀՀ օրենքի 24-րդ հոդվածի 4-րդ մասով սահմանված դրույթների պահանջներին:
1. Նախագծի 8-րդ հոդվածով ՀՀ ջրային օրենսգիրքը լրացվում է «Ջրային ռեսուրսների ոլորտում կլիմայի փոփոխության հարմարվողականության ծրագիրը» նոր 16.1-ին հոդվածով, որով սահմանվում է, որ Ջրային ռեսուրսների ոլորտում կլիմայի փոփոխության հարմարվողականության ծրագիրը 5-ամյա պարբերականությամբ հաստատում է ՀՀ կառավարությունը։
Այս կապակցությամբ առաջարկում ենք քննարկել ՀՀ կառավարության կողմից վերոնշյալ ծրագրի 5-ամյա պարբերականությամբ հաստատման փոխարեն այն որպես առանձին բաղադրիչ «Ջրի ազգային ծրագրի մասին» ՀՀ օրենքում ներառելու նպատակահարմարության հարցը։













1. Նախագծի 10-րդ հոդվածով առաջարկվում է ՀՀ ջրային օրենսգրքի 19.1-ին հոդվածի 4-րդ մասում «մոնիտորինգը» բառից հետո լրացնել «, մոնիտորինգի ծրագրի պահանջները» բառերով։
Առաջարկում ենք հստակեցնել, թե ինչ մոնիտորինգի ծրագրերի մասին է խոսքը։
1. Նախագծի 24-րդ հոդվածով ՀՀ ջրային օրենսգիրքը լրացվում է «Ջրի գերազանց և լավ կարգավիճակի պահպանումը» նոր 36.1-ին հոդվածով, որով սահմանվում է, որ եթե արտահոսք ընդունող մակերևութային ջրային մարմինը գտնվում է գերազանց կամ լավ կարգավիճակում, ապա անհրաժեշտ է ձեռնարկել միջոցառումներ՝ պահպանելու այդ կարգավիճակը
Այս կապակցությամբ առաջարկում ենք հստակեցնել, թե գերազանց կամ լավ կարգավիճակում գտնվող մակերևութային ջրային մարմնի կարգավիճակը պահպանելու համար ձեռնարկվող միջոցառումները ում կողմից պետք է իրականացվեն։
1. Ղեկավարվելով «Նորմատիվ իրավական ակտերի մասին» ՀՀ օրենքի 15-րդ հոդվածի 3-րդ մասի դրույթներով՝ գտնում ենք, որ հստակեցման կարիք ունեն Նախագծի 32-րդ հոդվածում օգտագործվող «գյուղատնտեսական աղբյուրներ» և Նախագծի 33-րդ հոդվածում օգտագործվող «լավ և վատ քիմիական կարգավիճակ» հասկացությունները՝ հաշվի առնելով նաև այն հանգամանքը, որ Նախագծի 33-րդ հոդվածով սահմանվում է, որ ստորերկրյա ջրային մարմիններն ունենում եմ լավ և վատ քիմիական կարգավիճակ, սակայն Նախագիծը լավ և վատ քիմիական կարգավիճակի վերաբերյալ դրույթներ չի պարունակում:
1. Գործող խմբագրությամբ «Ջրի ազգային ծրագրի մասին» ՀՀ օրենքի 18-րդ հոդվածի 5-րդ մասի համաձայն՝ սոցիալապես անապահով ընտանիքների համար ջրամատակարարման և ջրահեռացման ծառայությունների մատչելիության ապահովման մեխանիզմները, ինչպես նաև սուբսիդիաների կամ հարկային արտոնությունների տրամադրման տեսքով ջրային հարաբերություններում ֆինանսական օգնության տրամադրման ձևը սահմանում է Հայաստանի Հանրապետության կառավարությունը:
««Ջրի ազգային ծրագրի մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի 3-րդ հոդվածի 2-րդ մասով սահմանվում է, որ անապահով սպառողների ու ջրամատակարարման և ջրահեռացման հավասար հասանելիության ապահովման տեսանկյունից մեկուսացված և խոցելի խմբերի համար ջրամատակարարման և ջրահեռացման ծառայությունների հավասար հասանելիության ապահովման մեխանիզմները, ինչպես նաև սուբսիդիաների կամ հարկային արտոնությունների տրամադրման կարգը սահմանում է Հայաստանի Հանրապետության կառավարությունը:
Նույն նախագծի 7-րդ հոդվածի 2-րդ մասի 1-ին կետով առաջարկվում է սահմանել, որ վերոնշյալ կարգը սահմանվելու է ՀՀ կառավարության կողմից երեք տարվա ընթացքում։
Այս կապակցությամբ նախևառաջ հայտնում ենք, որ պարզ չէ, թե ՀՀ կառավարության որոշմամբ ինչ հարկային արտոնություններ տրամադրելու կարգ սահմանելու մասին է խոսքը։
Բացի այդ, հայտնում ենք, որ ՀՀ հարկային օրենսգրքի (այսուհետ՝ Օրենսգիրք) 1-ին հոդվածի 1-ին մասի համաձայն՝ Օրենսգիրքը կարգավորում է Հայաստանի Հանրապետությունում կիրառվող հարկերի (այսուհետ՝ հարկեր) և Օրենսգրքով նախատեսված վճարների (այսուհետ՝ վճարներ) հետ կապված հարաբերությունները (այսուհետ՝ հարկային հարաբերություններ), սահմանում է Հայաստանի Հանրապետության հարկային համակարգի սկզբունքները, հարկի և վճարի հասկացությունները, տեսակները, հարկ վճարողների շրջանակը, հարկի դրույքաչափերը, հարկի հաշվարկման, վճարման, իսկ Օրենսգրքով սահմանված դեպքերում՝ հարկային պարտավորությունների գանձման կարգն ու ժամկետները, ինչպես նաև հարկային արտոնությունները:
Նույն հոդվածի 3-րդ մասի համաձայն՝ հարկային հարաբերությունները հարկ վճարողների հաշվառման, սպասարկման, հարկերի ու վճարների սահմանման, հաշվարկման, վճարման, հարկային պարտավորությունների հաշվառման, իսկ Օրենսգրքով սահմանված դեպքերում՝ գանձման, հարկերի ու վճարների վերադարձման, հարկային արտոնությունների սահմանման, հարկ վճարողների, հարկային և լիազոր մարմինների լիազորությունների ու պարտականությունների ամրագրման, հարկային հսկողության իրականացման, Օրենսգրքի և վճարների վերաբերյալ Հայաստանի Հանրապետության օրենքների դրույթները խախտելու համար պատասխանատվության միջոցների կիրառության, հարկային պարտավորությունների կատարման ապահովման, ինչպես նաև հարկային վեճերի լուծման հետ կապված հարաբերություններն են:
Օրենսգրքի 2-րդ հոդվածի 1-ին մասի համաձայն՝ Հայաստանի Հանրապետությունում հարկային հարաբերությունները կարգավորվում են Հայաստանի Հանրապետության Սահմանադրությամբ, Հայաստանի Հանրապետության վավերացված միջազգային պայմանագրերով, Օրենսգրքով, վճարների վերաբերյալ Հայաստանի Հանրապետության օրենքներով, դրանց հիման վրա և դրանց իրականացումն ապահովելու նպատակով ընդունված ենթաօրենսդրական նորմատիվ իրավական ակտերով, ինչպես նաև նույն հոդվածի 3-րդ մասի 1-6-րդ կետերում նշված իրավական ակտերով (այսուհետ՝ հարկային հարաբերությունները կարգավորող իրավական ակտեր):
Օրենսգրքի 19-րդ հոդվածի 3-րդ մասի համաձայն՝ հարկային արտոնությունները սահմանվում են բացառապես Օրենսգրքով կամ Հայաստանի Հանրապետության օրենքներով:
Վերոգրյալի ամփոփմամբ՝ հարկ ենք համարում ընդգծել, որ «Ջրի ազգային ծրագրի մասին» ՀՀ օրենքով չեն կարող կարգավորվել հարկային հարաբերություններ, իսկ ՀՀ կառավարության որոշմամբ չեն կարող տրամադրվել հարկային արտոնություններ:
Հաշվի առնելով վերոգրյալը՝ առաջարկում ենք ««Ջրի ազգային ծրագրի մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի 3-րդ հոդվածի 2-րդ մասով խմբագրվող «Ջրի ազգային ծրագրի մասին» ՀՀ օրենքի 18-րդ հոդվածի 5-րդ մասից, ինչպես նաև նույն նախագծի 7-րդ հոդվածի 2-րդ մասի 1-ին կետից հանել «կամ հարկային արտոնությունների» բառերը։
1.  ««Պետական տուրքի մասին» Հայաստանի Հանրապետության օրենքում փոփոխություն և լրացումներ կատարելու մասին» օրենքի նախագծի 1-ին հոդվածի 1-ին մասով առաջարկվում է «Պետական տուրքի մասին» ՀՀ օրենքի 19.4-րդ հոդվածի 7-րդ կետում «ջրօգտագործման» բառը փոխարինել «մակերևութային ջրերի օգտագործման» բառերով, «ֆիզիկական անձանցից բազային տուրքի» բառերից հետո լրացնել «25-ապատիկի չափով» բառերով, իսկ «իրավաբանական անձանցից բազային տուրքի» բառերից հետո լրացնել «50-ապատիկի չափով» բառերով։
Նկատի ունենալով այն հանգամանքը, որ ««Պետական տուրքի մասին» Հայաստանի Հանրապետության օրենքում փոփոխություն և լրացումներ կատարելու մասին» օրենքի նախագծի 1-ին հոդվածի 1-ին մասում առկա են խմբագրական բնույթի թերություններ, առաջարկում ենք քննարկվող նախագծի 1-ին հոդվածի 1-ին մասում «25-ապատիկի չափով» բառերը փոխարինել «25-ապատիկի» բառերով, իսկ ««իրավաբանական անձանցից բազային տուրքի» բառերից հետո լրացնել «50-ապատիկի չափով»» բառերը փոխարինել ««իրավաբանական անձանցից» բառերից հետո «բազային տուրքի 10-ապատիկի չափով» բառերը փոխարինել «բազային տուրքի 50-ապատիկի չափով»» բառերով։
1. ««Պետական տուրքի մասին» Հայաստանի Հանրապետության օրենքում փոփոխություն և լրացումներ կատարելու մասին» օրենքի նախագծի 3-րդ հոդվածով նախատեսվում է, որ նույն օրենքն ուժի մեջ է մտնելու պաշտոնական հրապարակման օրվան հաջորդող տասներորդ օրը:
Հաշվի առնելով վերոգրյալը, ինչպես նաև այն հանգամանքը, որ քննարկվող նախագծով առաջարկվում է բարձրացնել ֆիզիկական կամ իրավաբանական անձանց ջրօգտագործման թույլտվության տրամադրման, թույլտվության գործողության ժամկետի երկարաձգման, թույլտվության վերաձևակերպման համար պետական տուրքի դրույքաչափերը, առաջարկում ենք ««Պետական տուրքի մասին» Հայաստանի Հանրապետության օրենքում փոփոխություն և լրացումներ կատարելու մասին» օրենքի նախագծով սահմանել անցումային դրույթներ այն դեպքերի համար, երբ ֆիզիկական կամ իրավաբանական անձինք ջրօգտագործման թույլտվության տրամադրման, թույլտվության գործողության ժամկետի երկարաձգման, թույլտվության վերաձևակերպման համար կդիմեն մինչև նախագծի ուժի մեջ մտնելը, իսկ ծառայությունների մատուցումը կիրականացվի նախագծի ուժի մեջ մտնելուց հետո։
1. «Հայաստանի Հանրապետության հարկային օրենսգրքում լրացումներ և փոփոխություն կատարելու մասին» օրենքի նախագծով առաջարկվում է ՀՀ հարկային օրենսգրքի 204-րդ հոդվածում բնօգտագործման վճարի դրույքաչափ նախատեսել նաև հիդրոէներգետիկ նպատակով մակերևութային ջրերի օգտագործման համար:
Նույն նախագծի 4-րդ հոդվածով սահմանվում է, որ նույն օրենքն ուժի մեջ է մտնելու պաշտոնական հրապարակման օրվան հաջորդող տասներորդ օրը։
Այս կապակցությամբ հայտնում ենք, որ Օրենսգրքի 2-րդ հոդվածի 5-րդ մասի համաձայն՝ Օրենսգրքով նոր տեսակի հարկի կամ վճարի սահմանում, հարկի կամ Օրենսգրքով սահմանված վճարի դրույքաչափի բարձրացում նախատեսող Հայաստանի Հանրապետության օրենքները կամ Հայաստանի Հանրապետության օրենքների նման դրույթները կարող են ուժի մեջ մտնել այդ օրենքների ընդունման օրը ներառող հարկային տարվան հաջորդող հարկային տարվա սկզբից, բայց ոչ շուտ, քան այդ օրենքների պաշտոնական հրապարակման օրը ներառող ամսվան հաջորդող յոթերորդ ամսվա սկզբից:
Ելնելով վերոգրյալից՝ անհրաժեշտ է «Հայաստանի Հանրապետության հարկային օրենսգրքում լրացումներ և փոփոխություն կատարելու մասին» օրենքի նախագծի ուժի մեջ մտնելու ժամկետը համապատասխանեցնել Օրենսգրքի 2-րդ հոդվածի 5-րդ մասով սահմանված դրույթների պահանջներին:
1. «Հայաստանի Հանրապետության հարկային օրենսգրքում լրացումներ և փոփոխություն կատարելու մասին» օրենքի նախագծի ընդունման հիմնավորման ուսումնասիրությունից կարելի է եզրակացնել, որ նախագծի ընդունման նպատակը կայանում է նրանում, որպեսզի փոքր հիդրոէլեկտրակայանները մակերևութային ջրերի օգտագործման համար վճարեն բնօգտագործման վճար։
Այս կապակցությամբ հայտնում ենք, որ հիդրոէներգետիկ նպատակով մակերևութային ջրեր օգտագործում են նաև մեծ հիդրոէլեկտրակայանները, ինչը նշանակում է, որ քննարկվող նախագծի ընդունման դեպքում նման հիդրոէլեկտրակայանները նույնպես կհանդիսանան բնօգտագործման վճար վճարող։ Այս առումով առաջարկում ենք լրամշակել քննարկվող նախագծի հիմնավորումը։
	0. Ընդունվել է։
Նախագծի 4-րդ հոդվածում կատարվել է համապատասխան լրացում։  







0. Ընդունվել է։
Նախագծում կատարվել է համապատասխան փոփոխություն, նախագծով սահմանված են մակերևութային և ստորերկրյա ջրային մարմիններ՝ ելնելով դրանց առանձնահատկություններից։






3.Չի ընդունվել։
«Նորմատիվ իրավական ակտերի մասին» ՀՀ օրենքի 34-րդ հոդվածի 3-րդ կետի համաձայն Նորմատիվ  իրավական  ակտում կատարվող փոփոխությունների կամ լրացումների ձևը (տեսքը) պետք է համապատասխանի փոփոխվող կամ լրացվող իրավական ակտի ձևին (տեսքին):
    4. Ընդունվել է։
   Նախագծերում կատարվել են համապատասխան փոփոխություններ։


















































5. Չի ընդունվել։
Պարզաբանում։ Ջրային ռեսուրսների հարմարվողականության ծրագրի մասին դրույթը «Ջրի ազգային ծրագրի մասին» ՀՀ օրենքում ներառելը նպատակահարմար չէ հետևյալ հիմնավորմամբ. Ջրային ռեսուրսների հարմարվողականության ծրագիրը իր բնույթով և խնդիրներով առավելապես համապատասխանում է ՀՀ ջրային օրենսգրքի կարգավորման առարկային, և դրա խնդիրները դուրս են «Ջրի ազգային ծրագրի մասին» ՀՀ օրենքից: Մասնավորապես՝ «Ջրի ազգային ծրագրի մասին» ՀՀ օրենքն ուղղված է ջրային պաշարների պահպանման և զարգացման խնդիրների լուծմանը, մինչդեռ Ջրային ռեսուրսների հարմարվողականության ծրագրի թիրախը բավականին սպեցիֆիկ է՝ ուղղված ապահովելու ջրային ռեսուրսների հարմարվողականությունը կլիմայի առկա և կանխատեսվող փոփոխություններին:
Բացի այդ, անհրաժեշտ ենք համարում հավելել, որ ՀՀ կառավարության կողմից 5-ամյա ցիկլերով ջրային ռեսուրսների հարմարվողականության ծրագրի հաստատումը բխում է նմանատիպ փաստաթղթերին ներկայացվող միջազգային ստանդարտներից, ինչպես նաև ջրային ռեսուրսների հարմարվողականության ծրագրի համար հիմք ծառայող ազգային մակարդակով ընդունված ռազմավարական փաստաթղթից՝ «Հարմարվողականության ազգային գործողությունների ծրագիրը և 2021-2025 թվականների միջոցառումների ցանկը հաստատելու մասին» ՀՀ կառավարության 2021 թվականի մայիսի 13-ի N749-Լ որոշումից: Նշված փաստաթուղթը ևս ընդունվում է 5-ամյա ցիկլով և ժամկետների համաժամանակեցումն անհրաժեշտ է փաստաթղթի դինամիկ բնույթն ապահովելու նպատակով:
6. Ընդունվել է։
Նախագծի 10-րդ հոդվածում կատարվել է լրացում։  




7. Ընդունվել է։
Պարզաբանում։ Գերազանց կամ լավ կարգավիճակում գտնվող մակերևութային ջրային մարմնի կարգավիճակը պահպանելու համար ձեռնարկվող միջոցառումները պետք է իրականացվեն և տնտեսական գործունեություն իրականացնողների, և շահագրգիռ մարմինների կողմից։







8. Ընդունվել է։
Նախագծում կատարվել են համապատասխան փոփոխություններ։  
 


 





9. Ընդունվել է 
«Ջրի ազգային ծրագրի մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի 3-րդ հոդվածի 2-րդ մասից և 7-րդ հոդվածի 2-րդ մասից հանվել են «կամ հարկային արտոնությունների» բառերը։




















































































10. Ընդունվել է։
Նախագծում կատարվել է համապատասխան փոփոխություն։





















11. Ընդունվել է։
Նախագծում կատարվել է համապատասխան փոփոխություն։ 





















12. Ընդունվել է։
Նախագծում կատարվել է համապատասխան փոփոխություն։

























13. Ընդունվել է։
Նախագծի հիմնավորման մեջ կատարվել է համապատասխան փոփոխություն։







	Էկոնոմիկայի նախարարություն
	04.08.2021թ.

	
	01/11022-2021

	Առարկություններ և առաջարկություններ չկան:
	

	Պետական եկամուտների կոմիտե
	02.08.2021 թ.

	
	01/3-4/47427-2021

	1. «Հայաստանի Հանրապետության հարկային օրենսգրքում լրացումներ և փոփոխություն կատարելու մասին» ՀՀ օրենքի նախագծի վերաբերյալ հայտնում ենք, որ նախագծով առաջարկվող կարգավորումների սահմանման առումով սկզբունքային առարկություններ չկան։ Միաժամանակ, հիդրոէներգետիկ նպատակով մակերևութային ջրերի օգտագործված ծավալների հաշվառման նպատակով ջրահաշվիչ (ջրաչափիչ) սարքերի տեղադրումը տեխնիկապես հնարավոր լինելու առումով կարևորում ենք համապատասխան լիազոր պետական մարմնի դիրքորոշումը։
Նման հնարավորության բացակայության դեպքում, նկատի ունենալով այն հանգամանքը, որ ՀԷԿ-երի կառուցումը և շահագործումն առավելապես առաջացնում է բնապահպանական միջոցառումների իրականացման անհրաժեշտություն, իսկ ՀԷԿ-երի շահագործման համար օգտագործվում է բնական ջրաղբյուրներից վերցրված ջրի հոսքը (այլ ոչ թե ջուրը), առաջարկում ենք քննարկել բնապահպանական հարկի սահմանման մոտեցումը՝ սահմանելով բնապահպանական հարկով հարկվող նոր օբյեկտ` ՀԷԿ-երի շահագործումը, իսկ որպես հարկման բազա՝ հաշվետու եռամսյակում արտադրված (այդ թվում` ներքին կարիքների համար) էլեկտրաէներգիայի քանակը (կՎտժ)։
Միաժամանակ, հիդրոէներգետիկ նպատակով մակերևութային ջրերի օգտագործված ծավալների ջրահաշվիչ (ջրաչափիչ) սարքերով հաշվառման հնարավորության առկայության դեպքում՝ առաջարկում ենք նախագծով օրենսգրքի 214-րդ հոդվածում կատարել լրացում՝ բնօգտագործման վճար վճարողների կողմից մակերևութային ջրերի օգտագործման համար պետական բյուջե վճարման ենթակա բնօգտագործման վճարի օբյեկտ համարվող փաստացի ծավալների հաշվառում չվարելու կամ սահմանված կարգի խախտումներով հաշվառումը վարելու ժամանակահատվածի համար` նախատեսելով բնօգտագործման վճարի հաշվարկման այնպիսի կարգավորումներ, ինչպիսիք սահմանված են ստորերկրյա քաղցրահամ և թերմալ ջրերի համար՝ օրենսգրքի 215-րդ հոդվածի 5-րդ մասին համապատասխան։
Տեղեկացնում ենք նաև, որ նախագծի ընդունման դեպքում անհրաժեշտություն է առաջանում մակերևութային ջրերի օգտագործված ծավալների հաշվառման նպատակով համապատասխան փոփոխություններ կատարել ՀՀ կառավարության 05.10.2017թ. «Ստորերկրյա քաղցրահամ և թերմալ ջրերի արդյունահանված պաշարների հաշվառման նպատակով ջրահաշվիչ (ջրաչափիչ) սարքերի տեղադրման, կնքման և շահագործման, ստորերկրյա քաղցրահամ և թերմալ ջրերի արդյունահանված պաշարների ծավալների վերաբերյալ տվյալների արձանագրման կարգերը և ժամկետները սահմանելու մասին» N1252-Ն որոշման մեջ։
2. «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» ՀՀ օրենքի նախագծի 25-րդ հոդվածով օրենսգրքում լրացվող 37-րդ հոդվածով նախատեսվում է սահմանել, որ ջրօգտագործողի կողմից ջրահաշվիչ (ջրաչափիչ) սարքերի տեղադրման ժամկետները նշվում են Ջրային ռեսուրսների կառավարման և պահպանության մարմնի կողմից ջրօգտագործողին տրամադրվող ջրօգտագործման թույլտվության՝ որպես ջրօգտագործման թույլտվության անբաժանելի մաս համարվող պայմաններում: Ջրահաշվիչ (ջրաչափիչ) սարքերը տեղադրելուց հետո ենթակա են կնքման Ջրային ռեսուրսների կառավարման և պահպանության մարմնի կողմից՝ Կառավարության  սահմանած կարգով:
Վերոնշյալի հետ կապված հայտնում ենք, որ «Հայաստանի Հանրապետության հարկային օրենսգրքում լրացումներ և փոփոխություն կատարելու մասին» օրենքի նախագծի 2-րդ հոդվածով նախատեսվում է ՀՀ հարկային օրենսգրքի 212-րդ հոդվածի 1-ին մասը «վճար վճարողները» բառերից հետո լրացնել «մակերևութային ջրերի և» բառերով, իսկ «Արդյունահանված» բառը փոխարինել «Օգտագործված և արդյունահանված» բառերով, որին համապատասխան` օրենսգրքի 212-րդ հոդվածի 1-ին մասով կսահմանվի, որ բնօգտագործման վճար վճարողները մակերևութային ջրերի և ստորերկրյա քաղցրահամ և թերմալ ջրերի արդյունահանված պաշարների հաշվառման նպատակով Կառավարության սահմանած կարգով ու ժամկետներում տեղադրում և շահագործում են ջրահաշվիչ (ջրաչափիչ) սարքեր, որոնք Կառավարության սահմանած կարգով ենթակա են կնքման` նույն կարգով սահմանված լիազոր պետական մարմինների կողմից: 
ՀՀ կառավարության 05.10.2017թ. N1252-Ն որոշման N1 հավելվածի 7-րդ և 8-րդ կետերով սահմանված է, որ ՀՀ հարկային օրենսգրքի 212-րդ հոդվածի 1-ին մասին համապատասխան` ջրահաշվիչ (ջրաչափիչ) սարքերի կնքման համար լիազոր պետական մարմին է հանդիսանում ՀՀ շրջակա միջավայրի նախարարությունը՝ ստորերկրյա քաղցրահամ ջրերի արդյունահանված պաշարների հաշվառման նպատակով, և ՀՀ տարածքային կառավարման և ենթակառուցվածքների նախարարությունը՝ թերմալ ջրերի արդյունահանված պաշարների հաշվառման նպատակով (այնուհետ` լիազոր մարմին): Տեղադրվող ջրահաշվիչ (ջրաչափիչ) սարքերը պետք է կնքվեն լիազոր մարմնում արդյունահանողի գրավոր դիմումի մուտքագրմանը հաջորդող 10 աշխատանքային օրվա ընթացքում: 
Այսպիսով, հաշվի առնելով վերոնշյալ կարգավորումները` հայտնում ենք, որ «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» օրենքի նախագծի ընդունման դեպքում անհրաժեշտություն է առաջանում համապատասխան փոփոխություններ կատարել նաև ՀՀ կառավարության 05.10.2017թ. N1252-Ն որոշման մեջ՝ որոշման N1 հավելվածի 7-րդ և 8-րդ կետերով սահմանված կարգավորումները ՀՀ ջրային օրենսգրքում լրացվող 37-րդ հոդվածով նախատեսվող կարգավորումներին համապատասխանեցնելու նպատակով։
3.	«Պետական տուրքի մասին» Հայաստանի Հանրապետության օրենքում փոփոխություն և լրացումներ կատարելու մասին» օրենքի նախագծի 1-ին հոդված 1-ին կետն առաջարկվում է շարադրել հետևյալ խմբագրությամբ.
«1)	7-րդ կետում «ջրօգտագործման» բառը փոխարինել «մակերևութային ջրերի օգտագործման» բառերով, «ֆիզիկական անձանցից բազային տուրքի» բառերից հետո լրացնել «25-ապատիկի» բառերով, իսկ «իրավաբանական անձանցից բազային տուրքի» բառերից հետո «10-ապատիկի չափով» բառերը փոխարինել «50-ապատիկի չափով» բառերով.»:
	1. Ընդունվել է։
Առաջարկությունն ընդունվել է մասնակի ։










Չի ընդունվել։ 
Համաձայն ՀՀ հարկային օրենսգրքի 197-րդ հոդվածի 1-ին մասի՝ բնօգտագործման վճարը պետական սեփականություն համարվող բնական պաշարների արդյունավետ և համալիր օգտագործման, ինչպես նաև բնական պաշարների օգտագործումը փոխհատուցելու նպատակով այդ պաշարների օգտագործման համար ՀՀ պետական բյուջե վճարվող վճար է:
Ելնելով վերոգրյալից՝ ՀԷԿ-երի շահագործումը, որպես հարկվող նոր օբյեկտ, և  արտադրված էլեկտրաէներգիայի քանակը (կՎտժ)՝ որպես հարկման բազա սահմանելը չի բխում ռեսուրսի օգտագործման փոխհատուցման սկզբունքից և կարող է հանգեցնել տարբեր գետերի վրա գործող ՀԷԿ-երի համար անհավասար պայմանների ձևավորմանը (ելնելով որոշակի հանգամանքներից, օրինակ՝ ջրի հոսքի արագությունը, ՀԷԿ-երի տեղադիրքը, տեխնիկական զինվածության մակարդակը և այլն)։


Ընդունվել է։
Նախագծում կատարվել է համապատասխան լրացում։





















2.Ընդունվել է։


























































3. Ընդունվել է։
Նախագծում կատարվել է համապատասխան փոփոխություն։










	Արտակարգ իրավիճակների նախարարություն
	21.07.2021թ.

	
	01/01.1/3749-2021

	Առաջարկություններ և առարկություններ չկան։
	

	ՀՀ տարածքային կառավարման և ենթակառուցվածքների նախարարություն
	26.07.2021թ.

	
	ՍՊ/21.1/18886

	Օրենքների  նախագծերի փաթեթը քննարկման նպատակով ներկայացվել է Ջրային կոմիտե քննարկման:Վերջինիս կողմից օրենքների նախագծերի փաթեթները կարծիքի տրամադրման համար ներկայացվել է «Ջրառ», «Մելիորացիա» և «Վեոլիա ջուր» ՓԲԸ-ներին, ինչպես նաև ջրօգտագործողների ընկերություններին: 
Փաթեթի վերաբերյալ ստացված առաջարկությունների արդյունքներն ամփոփելուց հետո դիրքորոշումը կներկայացվի ի լրումն:
	Ընդունվել է։
Առ այսօր «Ջրառ», «Մելիորացիա» և «Վեոլիա ջուր» ՓԲԸ-ների կարծիքները չեն ներկայացվել շրջակա միջավայրի նախարարություն։

	Բնապահպանության և ընդերքի տեսչական մարմին
	27.07.2021թ.

	
	01/007/4/3287-2021

	Հայաստանի Հանրապետության ջրային օրենսգրքում լրացումներ և փոփոխություններ կատարելու մասին օրենքի նախագծի վերաբերյալ առաջարկում եմ՝
1.Հոդված 21 - 33.1 լրացված հոդվածի 3-րդ կետում ջրօգտագործման թույլտվության վերաձևակերպման ժամկետը 40 աշխատանքային օրվանից դարձնել 30 աշխատանքային օր։ Այս դեպքում, եթե ջրառը պետք է նվազեցվի, տրված 40 աշխատանքային օրով իրավունք է տրվում նախկին թույլտվության ծավալներով ջրային պաշարների լրացուցիչ շռայլման։
3.Հոդված 25 - 	Օրենսգրքի 37-րդ հոդվածով կարգավորվում է միայն ստորերկրյա քաղցրահամ և թերմալ ջրերի արդյունահանված պաշարների հաշվառման նպատակով ջրահաշվիչ (ջրաչափիչ սարքերի տեղադրման, կնքման և շահագործման կարգը՝ համաձայն ՀՀ կառավարության 2017 թվականի հոկտեմբերի 5-ի թիվ 1252-Ն որոշման պահանջների։ Առաջարկում եմ մակերևույթային ջրային ռեսուրսներից ջրաչափական կառույցներով ջրառ իրականացման դեպքում այդ խնդիրները ներառել վերոնշյալ որոշման մեջ։
4. Հոդված 11 – Անհրաժեշտ է հստակեցնել՝ եթե ազատ ջրօգտագործման թույլտվություն ստացողը իրեն տրված ջրային ռեսուրսները վճարովի տրամադրում է կարթով ձկնորսության (որսված ձկան համար գանձվում է գումար ըստ կշռի, լողալու, հանգստի սպորտային որսորդության և այլ նպատակներով, այդ դեպքում այն համարվու՞մ է որպես ազատ ջրօգտագործում, թե ոչ։

5. Հոդված 29-   Օրենքի 37.3 հոդվածի 3-րդ մասը 4-րդ և 5-րդ կետերով լրացման հարցերը ենթակա են լրացուցիչ մասնագիտական պարզաբանման։
Հաշվի առնելով, որ հաճախ տնտեսվարողները և ֆիզիկական անձիք ջրօգտագործման նպատակով հորատման աշխատանքները կատարում են նախքան հիդրոերկրաբանական հորատանցքի նախագծային երկրաբանատեխնիկական կտրվածքի (հիդրոերկրաբանական դրական տեղեկատվության դեպքում փաստաթղթերի ստանալը, առաջարկում եմ Հայաստանի Հանրապետության վարչական իրավախախտումների վերաբերյալ օրենսգրքում ավելացնել համապատասխան հոդված՝ նախատեսելով պատասխանատվություն։
 Միաժամանակ առաջարկում եմ կազմակերպել համատեղ մասնագիտական քննարկումներ՝ ներկայացված բնագավառներին վերաբերվող հարցերին լրացուցիչ պարզաբանումներ տալու նպատակով։
	


1. Ընդունվել է։
Նախագծում կատարվել է համապատասխան փոփոխություն։





3. Ընդունվել է։
Պարզաբանում։
Նախագծերի փաթեթով լրացում է կատարվել ՀՀ հարկային օրենսգրքում, որով կարգավորվել է մակերևութային ջրերի արդյունահանված պաշարների հաշվառման նպատակով ջրահաշվիչ (ջրաչափիչ սարքերի տեղադրման, կնքման և շահագործման հարցը։





4. Չի ընդունվել։
Պարզաբանում։
Ռեկրեացիոն նպատակով գործունեություն իրականացնելիս ջրօգտագործումը ենթադրում է շահույթի ստացում, ինչը չի համարվում ազատ ջրօգտագործում, իսկ կարթով ձկնորսության, լողալու, հանգստի սպորտային որսորդության և նման այլ նպատակներով ջրօգտագործումն ազատ ջրօգտագործում է (որսված ձկան համար ըստ կշռի գումար վճարելը չի համարվում ջրօգտագործման համար վճարել։
5. Ընդունվել է։
Նախագծի համապատասխան հոդվածը լրամշակվել է։

Պարզաբանում.
ֆիզիկական անձանց կողմից, նախքան հիդրոերկրաբանական հորատանցքի նախագծային երկրաբանատեխնիկական կտրվածքի (հիդրոերկրաբանական դրական տեղեկատվության դեպքում փաստաթղթերի ստանալը, ջրօգտագործման նպատակով հորատման աշխատանքներ կատարելը նշանակում է առանց ջրօգտագործման թուլյտվության գործունեություն իրականացնել, որի համար սահմանված է վարչական պատասխանատվություն։ 

	ՀՀ հանրային ծառայությունները կարգավորող հանձնաժողով
	30.07.2021թ.

	
	ԳԲ/34.1-Մ2-2/2598-2021

	«Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» օրենքի նախագծի մասով.
1. Նախագծի 1-ին հոդվածը, «Էներգետիկայի մասին» օրենքին համահունչ, առաջարկում ենք լրացնել նոր՝ «սոցիալապես անապահով խոցելի խումբ» հասկացությամբ, միաժամանակ օրենսգրքի 79-րդ հոդվածի 1-ին կետի 7-րդ ենթակետում նախատեսելով նաև խմբերի համար տարբերակված սակագներ սահմանելու հնարավորություն։ 
2. Հստակեցման կարիք ունի նախագծի 4-րդ հոդվածով օրենսգրքի 7-րդ հոդվածում լրացվող՝ համապատասխան հաշվառումը արդի տեխնոլոգիաների օգտագործմամբ իրականացնելու վերաբերյալ դրույթը կարգավորման ընդունման պահին արդեն իսկ համապատասխան գործունեություն իրականացնող անձանց նկատմամբ կիրառելու հարցը, իսկ կիրառելու դեպքում անհրաժեշտ է տալ դրա իրագործման ֆինանսական գնահատական։  
3. Հիմնավորման կարիք ունի նախագծի 12-րդ հոդվածով օրենսգրքի 27-րդ հոդվածում լրացվող դրույթն առ այն, որ սահմանված ժամկետում ջրօգտագործման թույլտվություն ստացած անձի՝ թույլտվության իր օրինակը ստանալու համար չներկայանալու դեպքում ջրօգտագործման թույլտվության տրամադրման որոշումը ճանաչվում է չեղյալ։ Ջրօգտագործման թույլտվությունը անձին տրամադրվող իրավունքների համախումբ է, որից անձին զրկելը չի կարող լինել կամայական, առավել ևս պայմանավորվել անձի կողմից այդ փաստաթուղթը ստանալու համար չներկայանալու հետ՝ նկատի ունենալով նաև այն, որ այդ թույլտվությունը, ըստ էության, վարչական ակտի մաս է կազմում, որն էլ գործող օրենսդրության տրամաբանությամբ անձի կողմից այն առձեռն չստանալու դեպքում ենթակա է հանձնման այլ եղանականերով։ 
Ավելին, լրացվող կարգավորմամբ ամրագրված չէ նաև անձի կողմից համապատասխան ժամկետի բացթողումը հարգելի համարելու հնարավորություն, ինչը շատ դեպքերում կարող է բխել օբյեկտիվ անհրաժեշտությունից, քանզի հնարավոր են դեպքեր, երբ անձն իրենից անկախ հանգամանքներով պայմանավորված պարզապես զրկված լինի մատնանշված փաստաթուղթը սահմանված ժամկետում ստանալու հնարավորությունից։
4. Օրենսգրքի 33-րդ հոդվածի 7-րդ մասի համաձայն՝ եթե ջրօգտագործման թույլտվության պայմանները չեն խախտվել կամ փոփոխվել, կամ դրա երկարաձգումը չի հակասում օրենքին կամ այլ իրավական ակտերին կամ ՀՀ կառավարության կողմից իրականացվող ծրագրերին կամ ջրավազանային կառավարման պլաններին, ապա ջրօգտագործման թույլտվության ժամկետը լրանալուց հետո այն համարվում է երկարաձգված նույն ժամկետով և պայմաններով, իսկ օրենքին կամ այլ իրավական ակտերին կամ ՀՀ կառավարության կողմից իրականացվող ծրագրերին կամ ջրավազանային կառավարման պլաններին հակասելու դեպքում լիազոր պետական մարմինը պարտավոր է ջրօգտագործման ժամկետի ավարտից առնվազն 6 ամիս առաջ հակասության մասին պատշաճ ձևով ծանուցել ջրօգտագործողին։
Նշված ձևակերպումից կարելի է եզրակացնել, որ եթե լիազոր պետական մարմինը օրենքին կամ այլ իրավական ակտերին կամ ՀՀ կառավարության կողմից իրականացվող ծրագրերին կամ ջրավազանային կառավարման պլաններին հակասության մասին ջրօգտագործման ժամկետի ավարտից առնվազն 6 ամիս առաջ պատշաճ ձևով չի ծանուցում ջրօգտագործողին, ապա թույլտվությունը համարվում է երկարաձգված։ 
Հանձնաժողովի գնահատմամբ, տվյալ իրավանորմում առկա է օրենսդրական բաց, մասնավորապես, այն, որպես թույլտվության երկարաձգված համարվելու պայման, բացի թույլտվության երկարաձգման՝ համապատասխան ակտերին հակասելու դեպքի (որի պարագայում է միայն ամրագրված լիազոր մարմնի պարտավորությունը նախապես տեղեկացնել ջրօգտագործողին) նախատեսում է նաև ջրօգտագործման թույլտվության պայմանների խախտված չլինելը կամ չփոփոխվելը, ինչի պարագայում, սակայն, թույլտվության երկարաձգված համարվելու վերաբերյալ հոդվածում չկա համապատասխան կարգավորում։ 
Այս համատեքստում հստակեցման կարիք ունեն նաև թույլտվության ժամկետի ավարտին վեց ամսից պակաս մնացած ժամանակահատվածում հիշյալ խախտումների կամ հակասությունների հայտնաբերման հետևանքների, ձեռնարկվելիք գործողությունների, ինչպես նաև ընդհանրապես հիշյալ հոդվածին համապատասխան թույլտվության գործողության ժամկետի երկարաձգված չհամարվելու հիմքերի առկայության դեպքում դրանք՝ համապատասխան իրավական ակտով արձանագրման և ամրագրման հարցերը՝ հաշվի առնելով դրանց արձանագրման դեպքում անձին իրավունքից զրկելու փաստը։   
5. Նախագծի 21-րդ հոդվածով օրենսգրքում 33.1-ին հոդվածով լրացվող ջրօգտագործման թույլտվության «վերաձևակերպման» առնչությամբ կարգավորումները վիճելի են և պրակտիկ կիրառման ընթացքում կարող են խնդրահարույց լինել։ Մասնավորապես. 
1) ընդհանուր առմամբ նախատեսվող իրավակարգավորումը՝ ջրավազանային կառավարման պլանների հաստատումից կամ դրանցում փոփոխություններ կատարելուց հետո իրավասու մարմնի կողմից արդեն իսկ սահմանված պայմաններով տրամադրված ջրօգտագործման թույլտվությունների պայմանների վերանայումը, խնդրահարույց է այդ թույլտվությունը ստացած անձանց գործունեության կանխատեսելիության համատեքստում։ Մասնավորապես, Մարդու իրավունքների եվրոպական դատարանի մի շարք վճիռներում արտահայտված իրավական դիրքորոշման համաձայն, որևէ իրավական նորմ չի կարող համարվել «օրենք», եթե այն չի համապատասխանում իրավական որոշակիության (res judicata) սկզբունքին, այսինքն՝ ձևակերպված չէ բավարար աստիճանի հստակությամբ, որը թույլ տա քաղաքացուն դրա հետ համատեղելու իր վարքագիծը» (ՍԴՈ-630), հետևաբար՝ հոդվածով սահմանված խիստ ընդհանրական կարգավորումը վիճելի է ջրօգտագործման թույլտվություն ստացած անձի իրավունքների և օրինական շահերի իրացման տեսանկյունից, քանի որ այդ պարագայում վերջիններս ողջամիտ սահմաններում ի վիճակի չեն լինի կանխատեսել  իրենց տրամադրված թույլտվության վերանայման հետևանքները, այդ թվում՝ իրենց գործունեության հետագա արդյունավետության ու հնարավոր վնասների մասով։ 
Ավելին, ի հակառակ պետության կողմից որդեգրված՝ ներդրումների խրախուսման քաղաքականության, հիշյալ կարգավորումը իր անկանխատեսելիությամբ և արդեն իսկ ստացած իրավունքներից անձի վարքագծով չպայմանավորված պատճառներով զրկվելու հնարավորության ստեղծմամբ, համապատասխան գործունեություններ ծավալելու ոլորտները դառնալու են ներդրողների համար ոչ գրավիչ, իսկ պետությունը գործընկերության առնչությամբ՝ ոչ հուսալի։ 
Այս առնչությամբ հարկ է հաշվի առնել նաև նշված իրավիճակում անձանց թույլտությունների պայմանների վերանայման և վերջիններիս ընձեռնված իրավունքների սահմանափակման արդյունքում անձանց հնարավոր վնասների հատուցման հետ կապված խնդիրները,
2) ինքնին «վերաձևակերպում» հասկացությունը գործող օրենսգրքում, ըստ էության, կիրառվում է «Լիցենզավորման մասին» օրենքով նախատեսված տրամաբանությամբ, որի համաձայն՝ վերաձևակերպումը տվյալ դեպքում թույլտվություն ունեցող  անձի վերակազմակերպման կամ նրա անվանման (անվան) կամ գտնվելու (բնակության) վայրի փոփոխման առնչությամբ իրավասու մարմնի կողմից ձեռնարկվող համապատասխան միջոցն է։ Տվյալ դեպքում խոսքն ըստ էության վերաբերում է թույլտվության վերանայմանը (դրա պայմանները փոփոխելուն), այլ ոչ թե վերաձևակերպմանը։ Ուստի, նախագծով հիշյալ լրացման պարագայում օրենսգրքում առկա կլինեն միևնույն անվամբ երկու՝ միմյանցից տրամագծորեն տարբեր գործընթացներ, ինչն անընդունելի է,
3) անհասկանալի է և պարզաբանման կարիք ունի վերանայման նպատակով ջրօգտագործման թույլտվությունների «հետ կանչում» հասկացությունը՝ հաշվի առնելով այն, որ ինչպես արդեն նշվել է, ջրօգտագործման թույլտվությունը հանդիսանում է իրավական ակտի բաղկացուցիչ մաս, իսկ իրավական ակտի «հետկանչման» ինստիտուտ օրենսդրությամբ ամրագրված չէ, առավել ևս անհասկանալի է և հիմնավորման ենթակա ջրօգտագործման թույլտվության իր օրինակը չվերադարձնելու դեպքում այն ուժը կորցրած ճանաչվելու վերաբերյալ իրավակարգավորումը։ 
Հիշյալ նորմում բացակայում են նաև համապատասխան ժամկետների սկիզբ համարվող պահերը, ինչպես նաև հոդվածի 2-րդ մասում առկա է վրիպում՝ համապատասխան ժամկետը սահմանող սուբյեկտի առնչությամբ։
6. Նախագծի 23-րդ հոդվածով սպառիչ կերպով թվարկվում են օրինական հիմքերը, որոնք վերաբերում են ինչպես օրենսգրքի 36-րդ հոդվածին, այնպես էլ նոր լրացվող 33.1-ին։ Այս առնչությամբ հարկ է նախ նշել, որ թվարկված դեպքերը որևէ կերպ չեն կարող կիրառելի լինել օրենսգրքի 36-րդ հոդվածի համատեքստում, քանզի այն վերաբերում է ջրօգտագործման թույլտվությունը 3 տարի անընդմեջ առանց օրինական հիմքի չօգտագործելուն և բնակարաբար չեն կարող սահմանափակված լինել միայն հիշյալ դեպքերով, քանզի պրակտիկ կյանքում կարող են լինել բազմաթիվ այլ, այդ թվում ֆորսմաժորային դեպքեր, երբ անձը հիշյալ իրավունքից չի կարողացել օգտվել իր կամքից անկախ հանգամանքներով, կամ պարզապես զրկված է եղել այդ հնարավորությունից։ Ավելին, շարադրված հիմքերը բացառապես վերաբերելի են ֆիզիկական անձանց, այն պարագայում, երբ համապատասխան թույլտվությունը ենթակա է տրամադրման նաև իրավաբանական անձանց։ 
Օրենսգրքի 36-րդ հոդվածում  օրինական հիմքերի նման շրջանակի ամրագրումը առավել քան անտրամաբանական և անընդունելի է հիդրոէլեկտրակայաններ շահագործող ընկերությունների մասով։ Մասնավորապես, լրացվող իրավակարգավորման տրամաբանությամբ ստացվում է, որ անձի կողմից ջրօգտագործման թույլտվության՝ 3 տարի անընդմեջ չօգտագործումը կարող է համարվել օրինական և անձի թույլտվությունը չհամարվի առոչինչ միայն անհասկանալի է թե ում ժամանակավոր անաշխատունակության, դատարանի՝ օրինական ուժի մեջ մտած վճռով դատապարտված ու պատիժը կրելու և Հայաստանի Հանրապետության հանրային ծառայողի ծառայողական նպատակներով գործուղվելու դեպքերի, այն պարագայում, երբ գործող օրենսդրությամբ կայանի կառուցման ժամանակահատված պարունակող էլեկտրական էներգիայի արտադրության լիցենզիա ստանալու համար պահանջվում է ջրօգտագործման թույլտվություն, փոքր հիդրոէլեկտրակայանների կառուցման հիմնական տևողություն է 3 տարուց պակաս չէ, ավելին օրենսդրությամբ ամրագրված է դրա երկարաձգման հնարավորություն, իսկ ջրօգտագործման թույլտվությամբ ամրագրված իրավունքներից անձը կարող է օգտվել միայն կայանի կառուցման աշխատանքների ավարտից և լիցենզիայով ամրագրված արտադրության փուլ մտնելուց հետո։ Այսինքն, նման լիցենզիա ունեցող անձը ջրօգտագործման թույլտվության օրինական հիմք կարող է ունենալ միայն արտադրության փուլ մտնելուց հետո։ 
Միաժամանակ, հաշվի առնելով Վարչապետի պաշտոնակատարի 2021 թվականի մայիսի 3-ի №02/12.8/14196-2021 հանձնարարականը, ինչպես նաև դրա շրջանակում ներկայացված ՀՀ արդարադատության նախարարության իրավական դիրքորոշումը, անհրաժեշտ է նաև հստակեցնել օրենսգրքի 36-րդ հոդվածով ամրագրված հիմքով ջրօգտագործման թույլտվության գործողության դադարեցման վերաբերյալ իրավակարգավորումները։
7. Նախագծի 25-րդ հոդվածով սահմանված՝ օրենսգրքի 37-րդ հոդվածում լրացվող՝ նոր՝ 3-րդ մասով սահմանված է կրկնակի (երկրորդային) ջրօգտագործման ժամանակ ջրօգտագործման թույլտվության մեջ ջրահաշվիչ (ջրաչափիչ) սարքերի տեղադրման՝ լիազոր մարմնի հայեցողական իրավասությունը, ինչը ևս իրավական որոշակիության սկզբունքի համատեքստում առումով խնդրահարույց է, ուստի անհրաժեշտ է հստակեցնել այդ պահանջի կիրառման սահմանները։
8. Իրավական որոշակիության սկզբունքի պահպանման անհրաժեշտությունից ելնելով՝ նախագծի 28-րդ հոդվածով սահմանված՝ օրենսգրքի 37.2-րդ հոդվածի 3-րդ մասում առաջարկվում է հստակեցնել  ջրօգտագործողի կողմից դրամագլխին վճարված գումարի մնացորդը ջրօգտագործողին վերադարձնելու ժամկետը։
Միաժամանակ, ներկայումս գործող օրենսգրքի 121-րդ հոդվածի 8-րդ մասի համաձայն՝ 2020 թվականի հունվարի 1-ից ոռոգման ջրամատակարարման ծառայությունները մատուցվում են հանձնաժողովի տրամադրած լիցենզիայի հիման վրա: Մինչդեռ «Լիցենզավորման մասին» օրենքի 43-րդ հոդվածի 1-ին մասի համաձայն՝ գործունեությունը համարվում է լիցենզավորման ենթակա, եթե այն ընդգրկված է նույն հոդվածի աղյուսակում, որտեղ, սակայն, ոռոգման ջրամատակարարման ծառայությունները ներառված չեն։ Ուստի, առաջարկում ենք, սույն օրենսդրական նախաձեռնության շրջանակում անդրադառնալ նաև հիշյալ հարցին, այդ թվում՝ հիշյալ ծառայությունների կարգավորման առնչությամբ հանձնաժողովի իրավասությունների հստակեցման համատեքստում։ Հարկ է նշել նաև, որ նշված հարցը բարձրացվել է նաև նախկինում ջրային օրենսգրքում նախաձեռնված փոփոխությունների գործընթացների շրջանակում։ Հանձնաժողովը վերստին հայտնում է իր պատրաստակամությունը մասնակցելու մատնանշված հարցերի առնչությամբ համապատասխան օրինագծերի մշակման աշխատանքներին։
«Հայաստանի Հանրապետության հարկային օրենսգրքում լրացումներ և փոփոխություն կատարելու մասին» օրենքի նախագծի 1-ին հոդվածով լրացվող՝ ՀՀ հարկային օրենսգրքի 204-րդ հոդվածի 1-ին մասի №2 աղյուսակի լրացման մասով՝ պարզ չէ՝ լրացումը վերաբերում է միայն փոքր հիդրոէլեկտրակայաններին (ինչպես նշված է նշված օրենքի նախագծի հիմնավորման մեջ), թե նաև հիդրոէլեկտրակայանների կասկադներին։ Այնուամենայնիվ, լրացումը համարում ենք ոչ նպատակահարմար, քանի որ փոքր հիդրոէլեկտրակայանների կողմից ջրառի կետում վերցված ջուրը առանց որակական ցուցանիշների փոփոխության վերադարձվում է ջրահեռացման կետում, հետևաբար օգտագործվող ռեսուրսի վճար սահմանելը հիմնավորված չէ։ Բացի այդ, վերականգնվող էներգետիկայի (այդ թվում՝ փոքր հիդրոէլեկտրակայանների) բնագավառի իրավակարգավորումների համաձայն՝ լիցենզիայի պայմաններում ամրագրվում է, որ օրենսդրության փոփոխության դեպքում, որը մինչև 30 ՄՎտ հզորությամբ օրենքով գնման երաշխիք ունեցող կայանների համար կառաջացնի էլեկտրական էներգիայի (հզորության) արտադրության լիցենզավորված գործունեությանն առնչվող ծախսերի ավելացում կամ նվազեցում՝ մեկ կայանի հաշվով որևէ հաշվարկային տարում 7 միլիոն կամ երկու և ավելի հաշվարկային տարիների համար աճողական 14 միլիոն (առանց հաշվի առնելու նախկինում փոխհատուցված մեծությունը) դրամ և ավելի չափով, հանձնաժողովը պետք է վերանայի վերջիններիս համար սահմանված սակագները: Բացի այդ, խոշոր հիդրոկասկադներից, օրինակ, «ՔոնթուրԳլոբալ Հիդրոկասկադ» ՓԲԸ-ի 08.06.2015թ. ստորագրված գույքի առքուվաճառքի ՊՄԳ շրջանակում կնքված պայմանագրում ևս ամրագրված է օրենսդրության փոփոխության դեպքում ընկերությանը փոխհատուցում ապահովելու պահանջը։ Հիմնավորման մեջ նշված փոքր հիդրոէլեկտրակայանների կողմից օգտագործված տարեկան 6,2 մլրդ խմ-ն միջինացնելով բնական ջրահոսքերի վրա կառուցված 140 փոքր հիդրոէլեկտրակայանների համար, այդ կայանները շահագործող ընկերությունների համար կառաջանա միջինում 11 մլն դրամի լրացուցիչ բեռ։ Հետևաբար, դրույթը խնդրահարույց է, քանի որ դրա կիրառումը կհանգեցնի վերջնական սպառողների համար սակագների վրա լրացուցիչ բեռի, որն էլ բացասաբար կանդրադառնա նշված սակագների մեծության վրա։ 

«Ջրի ազգային ծրագրի մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի (այսուհետ՝ նախագիծ) մասով.
Նախագծի 2-րդ հոդվածով սահմանվող՝ վերը նշված օրենքի 16-րդ հոդվածում լրացվող 19-րդ կետում հստակեցման կարիք ունի, թե ում կողմից են սահմանվելու ջրամատակարարմանը, ջրահեռացմանը (կեղտաջրերի մաքրմանը) ներկայացվող չափորոշիչները։
Օրենսդրական փաթեթում ներառված այլ նախագծերի վերաբերյալ հանձնաժողովն առարկություններ և առաջարկություններ չունի: 
	


1. Չի ընդունվել։
Նախագծով կարգավորումներ են սահմանվել ջրամատակարարման և ջրահեռացման հավասար հասանելիության ապահովման տեսանկյունից մեկուսացված և խոցելի խմբերի համար, որի վերաբերյալ սահմանված է հիմնական հասկացություն։ 


2. Չի ընդունվել։
Ջրային օրենսգրքի 7-րդ հոդվածով սահմանված են օրենսգրքի խնդիրները, որոնցից մեկն էլ ջրային ռեսուրսի հաշվառման ապահովումն է, ինչի իրականացումը ժամանակակից տեխնոլոգիաների կիրառմամբ 21-րդ՝ զարգացած տեխնոլոգիական դարում իրատեսական պահանջ է։ Օրենքն հետադարձ ուժ չունի, հետևաբար դրույթը կարգավորման ընդունման պահին արդեն իսկ համապատասխան գործունեություն իրականացնող անձանց նկատմամբ կիրառելը ցանկալի, բայց ոչ պարտադիր պահանջ է։
3. Ընդունվել է։
Կատարվել է համապատասխան փոփոխություն։























4. Ընդունվել է։
Նախագծում կատարվել են փոփոխություններ, տրվել են համապատասխան կարգավորումներ։














































5. Ընդունվել է։
5-րդ կետով ներկայացված առաջարկություններն ընդունվել են մասնակի՝


1) Չի ընդունվել։
Այս դեպքում պետք է հաշվի առնել այն կարևոր հանգամանքը, որ հնարավոր չէ միանշանակ հստակ կանխատեսել տասնյակ տարիներ հետո բնակլիմայական պայմանների փոփոխությունները և դրա հետ կապված նաև ջրային ռեսուրսների փոփոխությունները։
Միաժամանակ, ջրային օրենսգրքի 32-րդ հոդվածի համաձայն՝ Ջրային ռեսուրսների կառավարման և պահպանության մարմինը, առաջարկված ջրօգտագործումը սույն օրենսգրքի պահանջներին համապատասխանեցնելու և սոցիալական ու էկոլոգիական կայունությունը չխախտելու առաջնահերթություններն ապահովելու համար, ջրօգտագործման թույլտվությանը կցում է սույն օրենսգրքին չհակասող պայմաններ, որոնք համարվում են ջրօգտագործման թույլտվության անբաժանելի մասը: Այդ պայմաններով սահմանվում են ջրօգտագործման թույլտվության վերանայման պահանջներ, ինչպես նաև այն փաստը, որ բնակլիմայական պայմանների և  ջրային ռեսուրսների փոփոխությունների հետևանքով կրած վնասների համար պետությունը պատասխանատվություն չի կրում։
























2) Ընդունվել է։
Կատարվել են համապատասխան փոփոխություններ։














3)  Ընդունվել է։
Կատարվել են համապատասխան փոփոխություններ։















6. Ընդունվել է։
Նախագծի 23-րդ հոդվածում կատարվել են փոփոխություններ։


Պարզաբանում.
Օրենսգրքի 33-րդ հոդվածի համաձայն՝ էլեկտրական էներգիայի արտադրության լիցենզիա ստանալու նպատակով ջրօգտագործման թույլտվության համար դիմած անձին (անկախ տվյալ տարածքում ջրավազանային կառավարման պլանի առկայության հանգամանքից) ջրօգտագործման թույլտվությունը տրվում է մեկ տարի ժամկետով, որը լիցենզիայի ստացման դեպքում համարվում է երկարաձգված` լիցենզիայի ժամկետին հավասար, բայց ոչ ավելի, քան 20 տարի, եթե ջրավազանային կառավարման պլաններով այլ ժամկետ սահմանված չէ, որի դեպքում ջրօգտագործման թույլտվությունը համարվում է երկարաձգված ջրավազանային կառավարման պլանով նախատեսված ժամկետով: Կայանի կառուցման աշխատանքները սկսելը արդեն իսկ նշանակում է թույլտվությամբ ստացած իր իրավունքի օգտագործում։


  Միաժամանակ, օրենսգրքի 36-րդ հոդվածով ամրագրված հիմքով ջրօգտագործման թույլտվության գործողության դադարեցման վերաբերյալ իրավակարգավորումները հստակ են, ջրօգտագործման թույլտվությունը դադարեցվում է օրենքի ուժով, իսկ 36-րդ հոդվածի վերաբերյալ ՀՀ արդարադատության նախարարության իրավական դիրքորոշումն ուղղված էր օրինական հիմքերի սահմանմանը։
































7. Չի ընդունվել։
Նախագծով առաջարկվող ջրահաշվիչ սարքերի տեղադրման պահանջի կիրառման սահմանները հստակ են ձևակերպված։







8. Չի ընդունվել։
Ջրօգտագործողի կողմից դրամագլխին վճարված գումարի մնացորդը ջրօգտագործողին վերադարձնելու ժամկետը կսահմանվի Նախագծի 27-րդ հոդվածի 1-ին կետում նշված դրամագլխի օգտագործման, հատկացումների հաշվարկման կարգը և  վճարման  ժամանակացույցը սահմանող Կառավարության որոշմամբ։  

Միաժամանակ, հայտնում եմ, որ շրջակա միջավայրի նախարարությունը նախատեսում է ՀՀ ջրային օրենսգրքի ամբողջական վերանայման գործընթաց։ Այն իրականացնելու համար կստեղծվի միջգերատեսչական աշխատանքային խումբ, որի աշխատանքներին կներգրավվեն նաև Հանձնաժողովի ներկայացուցիչները։

























Ընդունվել է ։ 

Առաջարկն ընդունվել է մասնակի՝ 
Համաձայն «ՀՀ հարկային օրենսգրքում լրացումներ և փոփոխություններ կատարելու մասին» օրենքի  նախագծի՝ բնօգտագործման վճարը նախատեսվում է սահմանել  հիդրոէներգետիկ նպատակով ջրօգտագործման համար՝ բոլոր ՀԷԿ-երի համար։ Նախագծի հիմնավորման մեջ կատարվել է համապատասխան շտկում։
Համաձայն ՀՀ ջրային օրենսգրքի 1-ին հոդվածի սահմանված է «ջրօգտագործում» հասկացությունը, այն է
«ջրօգտագործումը` ջրային ռեսուրսից ջուր վերցնելը, այդ թվում՝ ստորերկրյա քաղցրահամ ջուր արդյունահանելը կամ այլ եղանակով նվազեցնելը, ջրի կուտակումը, ջրային հոսքի խոչընդոտումը կամ շեղումը, ջրային ռեսուրսի աղտոտումը, ջրային ռեսուրսի մեջ կեղտաջրերի արտանետումը, վնասակար նյութերի կուտակումն այնպիսի եղանակով, որը կարող է վնասակար ազդեցություն ունենալ ջրային ռեսուրսի վրա, ինչպես նաև ջրային ռեսուրսի հատակների, ափերի, հոսքի կամ հատկությունների փոփոխումը.», ինչը բնորոշ է նաև ՀԷԿ-երի կողմից իրականացվող ջրօգտագործմանը։ 
Վերջնական սպառողների համար սակագների վրա լրացուցիչ բեռի ավելացման հետ կապված հարցի  վերաբերյալ դիքորոշումը հնարավոր կլինի ներկայացնել համապատասխան հաշվարկների առկայության պարագայում, ինչը դուրս է շրջակա միջավայրի նախարարության լիազորությունների շրջանակներից։



















[bookmark: _GoBack]

Չի Ընդունվել։
Օրենքի 16-րդ հոդվածով սահմանված են ջրամատակարարման և ջրահեռացման ոլորտի գերակա խնդիրները, որի տրամաբանության մեջ չի պահանջվում յուրաքանչյուր խնդրի կատարողի մատնանշում։
Միաժամանակ, օրենքի 32-րդ հոդվածի համաձայն՝ ՀՀ ջրային ոլորտի հիմնախնդիրների լուծմանն ուղղված միջոցառումների փուլային ծրագիրը սահմանում է Կառավարությունը և այդ միջոցառումների կատարման համար սահմանվում են պատասխանատու մարմիններ։



